Аса Мейірімді, ерекше Рахымды Аллаһтың атымен
Әһлю-с-Сунна уәл-жәма’а өз достығын немесе дұшпандығын Аллаһтың разылығынан өзге нәрсенің үстінде құрмайды
Аллаһ Тағала былай деді: 
﴿ وَالَّذِينَ كَفَرُواْ بَعْضُهُمْ أَوْلِيَاء بَعْضٍ إِلاَّ تَفْعَلُوهُ تَكُن فِتْنَةٌ فِي الأَرْضِ وَفَسَادٌ كَبِيرٌ ﴾
«Кәпірлер бір-біріне көмекші әрі дос болып табылады. Әрі егер мүминдер бір-біріне көмекші және дос болмаса, онда жер бетінде бүлік пен ұлы тәртіпсіздік пайда болады» («әл-Әнфәл» сүресі, 73-аят).
(Ол) сондай-ақ (былай деп айтты): 
﴿ وَالْمُؤْمِنُونَ وَالْمُؤْمِنَاتُ بَعْضُهُمْ أَوْلِيَاء بَعْضٍ يَأْمُرُونَ بِالْمَعْرُوفِ وَيَنْهَوْنَ عَنِ الْمُنكَرِ وَيُقِيمُونَ الصَّلاةَ وَيُؤْتُونَ الزَّكَاةَ وَيُطِيعُونَ اللَّهَ وَرَسُولَهُ أُوْلَئِكَ سَيَرْحَمُهُمُ اللَّهُ إِنَّ اللَّهَ عَزِيزٌ حَكِيمٌ ﴾
«Мүмин ерлер мен мүмин әйелдер бір-біріне көмекші. Олар жақсылықты бұйырып, жамандыққа тыйым салады, намазды орындайды, зекет төлейді, Аллаһ пен Оның Елшісіне мойынсұнады. Аллаһ оларды рахым етеді. Ақиқатында, Аллаһ – барлық нәрсеге Күші Жетуші, Дана» («әт-Тәуба» сүресі, 71-аят).

Пайғамбар (оған Аллаһтың игілігі мен сәлемі болсын) былай деген: «Иманның ләззатын (мына) үш (сипатпен) ерекшеленетін кісі сезеді: ол Аллаһ пен Оның Елшісін барлық нәрседен артық жақсы көреді; кімді жақсы көрсе де тек Аллаһ үшін жақсы көреді; әрі күпірлікке оралуды Отқа тасталуды қаламайтынындай қаламайды» (әл-Бухари, 16; Муслим, 43).
Сондай-ақ Пайғамбар (оған Аллаһтың игілігі мен сәлемі болсын) былай деген: «Ақиқатында, Исламдағы ең бекем байланыс – бұл Аллаһ үшін жақсы көру және Аллаһ үшін жек көру» (Ахмад, 4/286. Сондай-ақ «Силсилә әс-Сахиха», 998).

Шейхул-Ислам ибн Таймийя (Аллаһ оны рахым етсін) былай деді: “Әуестігі үшін жақсы көретін және жауласатын адам да осы сияқты. Мысалы, әлдебіреу бидғатшыны ол өзінің бидғатына шақыратындығы және өтірікті тарататындығы себепті жақсы көреді. Сондықтан да кәпірлердің ғалымдары мен бидғатты ұстанушылар өздерінің ұстанатын нәрселері өтірік екенін білсе де, өз ізбасарларына және өзін жақсы көретін (адамдарға) ие болу үшін, бәрібір осы өтірікті таратуға көмектеседі. Олар ақиқатты ұстанушылармен жауласады, оларды жаман кейіпте көрсетеді. Кім Аллаһтың разылығы үшін емес (өзге нәрсе үшін) жақсы көрсе, Аллаһтың разылығы үшін емес (өзге нәрсе үшін) көмектессе, сол Аллаһты жақсы көретіндерді жақсы көрмейді. Егер достарың сені Аллаһтың разылығы үшін емес (өзге нәрсе үшін) жақсы көрсе, онда олар саған дұшпандарыңнан да көбірек зиян келтіреді. Өйткені дұшпандар адамның жақсы көретін дүниелік нәрселерге ие болғанын қаламайды, бірақ оның осыған ие болмауында ол үшін игілік бар. Ал бұл достар, керісінше, оған осы игіліктен айырылып қалуға көмектеседі. Ендеше, бұл қандай достық?! Олар адамда ол сүйетін нәрсесінің қалуын тілейді, өйткені осыны өз мақсаттарында қолдануды көздейді. Аллаһ Тағала былай деді: «Сол уақытта ерілгендер (бастағандар) өздеріне ергендерден бас тартатын және азапты көретін кезде, олардың өзара байланыстары үзіледі» («әл-Бақара» сүресі, 166-аят).

Фудәйл ибн ‘Ийад Ләйстан, ал ол Мужаһидтен, оның былай деп айтқанын жеткізеді: «Бұл аятта Аллаһ үшін болмаған байланыстар туралы айтылады». 
Аллаһ Тағала сондай-ақ былай деді: “Ал ерушілер: «Әттең! Бізге (дүниеге) қайтар күн болса, олар бізден безгендей, біз де олардан безер едік», - дер. Солайша Аллаһ олардың істеген істерін өздеріне өкініш етіп көрсетеді. Сондай-ақ олар Тозақтан ешқашан шықпайды” («әл-Бақара» сүресі, 167-аят). Аллаһ Тағала оларды қайғырту үшін, амалдарын өздеріне көрсетеді. (Бұл аятта) олардың дүние тіршілігінде Аллаһ үшін емес (өзге нәрсе үшін) істеген амалдары туралы сөз болуда. Мысалы, Аллаһ Тағала үшін болмаған достық, ынтымақтастық және сүйіспеншілік. Ал барлық игілік жалғыз Аллаһ Тағалаға еш нәрсені серік қоспастан құлшылық етуде қамтылған. Әрі Аллаһтан басқа ешкімде күш те, қуат та жоқ” (Қз.: «Мәжму‘ әл-Фатауа», 10/606).
Сондай-ақ шейхул-Ислам ибн Таймийя (Аллаһ оны рахым етсін) былай деді: «Сондықтан да сен әлдебіреуді тек өзінің әуестігінің себебінен жақсы көретін және жек көретін адамдарды көре аласың. Олар Пайғамбардан (оған Аллаһтың игілігі мен сәлемі болсын) және сәлафтардан жеткен ешқандай сенімді (сахих) дәлелдерсіз сүйіспеншілік пен жек көру танытады. Сондықтан да ешкім Пайғамбардан (оған Аллаһтың игілігі мен сәлемі болсын) басқа әлдебір тұлғаны таңдап алып, оны дінге шақыруға қоя алмайды, әрі сондай-ақ тек сол жеке тұлғаның себебімен жақсы көріп және жек көре алмайды. Әрі  Аллаһ Тағаланың, Оның Елшісінің (оған Аллаһтың игілігі мен сәлемі болсын) сөздері мен осы үммет бірауызды келісімге келген нәрселерден өзге бір нәрселерді үммет үшін орнатуға және содан кейін осы сөздердің себебімен жақсы көруге және жек көруге болмайды. Өздері үшін белгілі бір жеке тұлғаны немесе идеяны таңдап алып, содан кейін соның негізінде үмметті бөлетін бидғатты ұстанушылар ғана осылай істейді. Олар адамдарды осы идея үшін немесе жеке тұлға үшін жақсы көреді және жек көреді. Мысалы, хауариждер Құранның аяттарын өз сенімдерінің негізінде түсініп алып, өздерімен келіспейтіндерді кәпір деп атады. Ал ендеше, тіпті Құранда негізі жоқ әлдебір идеяны ойдан шығарып алып, сол идеяға қайшы келетіндердің барлығын кәпірлер деп атағандар туралы не айтуға болмақ?! Бұл хауариждердің сөздерінен де жаман» (Қз.: «Мәжму‘ әл-Фатауа», 20/164).
Алынған дереккөз: АбдуЛлаһ ибн Салих әл-‘Убайләннің «Сәләфтардың  тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 26-ереже. 

Араб тілінен орыс тіліне аударған: Арсен Абу Яхъя. 

Қазақ тіліне орыс тілінен аударған: «Абу Ханифа мирасы» сайтының редакциясы.
